
Mavzu: “Uzluksiz kasbiy ta’lim”  elektron platformasi orqali malaka oshirish 

imkoniyatlari    onlinedu.uz 

Reja: 

1. Uzluksiz kasbiy malaka oshirish uchun platformadan ro‘yxatdan o‘tish 

2. Tinglovchilar onlayn uzluksiz kasbiy malaka oshirish kurslarida ishtirok etish  

3. Platforma orqali tashkil etilgan vebinarlarda ishtirok etish 

4. Tinglovchilar haqida ststistik ma’lumotlarni olish 

  “Uzluksiz kasbiy ta’lim” elektron platformasi orqali xalq ta’limi tizimida 

faoliyat olib borayotgan xodimlar malakasini oshirishda tashkil etilgan dastlabki 

kurslar dasturi tinglovchilarning ehtiyojlaridan kelib chiqqan holda tuzildi. Bu 

kurslar zamonaviy pedagog va XXI asrda faoliyat yuritishga qobiliyatli mutaxassisni 

rivojlantirish maqsadida doimiy takomillashib borishi ko‘zda tutilgan.   

  Xodimlarning malakasini oshirishning alohida ahamiyatga ega bo‘lgan to‘rtta 

asosiy sababi mavjud: 

• Axborot asri - tez texnologik o‘zgarishlar. 

• Mehnatga bo‘lgan talablarning o‘zgarishi. 

• Ko‘nikmalarning yetishmasligi. 

• Doimiy tashkiliy o‘zgarishlar. 

 



 “Uzluksiz kasbiy ta’lim” maxsus elektron platformasida ta’lim oluvchilarga 

yaratilgan imkoniyatlar 

«Uzluksiz kasbiy ta’lim» platformasiga kirish 

 

      

  Barcha turdagi gadjetlar orqali tas-ix tizimida ishlash imkoniyati: bir vaqtning 

o‘zida turli gadjetlar orqali kirish, ixtiyoriy operatsion tizimdan va istalgan turdagi 

(goole chrome, yandex, internet explorer) brauzer dasturidan foydalanish 

imkoniyatlari mavjud. 

 

 



 

 

«Uzluksiz kasbiy ta’lim» platformasidan ro‘yxatdan o‘tish 

 

  Pedagog kadrlar kompyuter yoki telefon qurulmalari orqali shaxsiy raqam va 

o‘zlariga qulay bo‘lgan 8 ta (lotin alifbosi va raqamlar) belgidan kam bo‘lmagan 

parol kiritiladi. Tasdiqlash uchun parolni qayta kiritilgandan so‘ng telefon raqamga 

sms xabar yuboriladi. Shu tarzda pedagog xodimlar onlinedu.uz platformasidan 

ro‘yxatdan o‘tishadi.  

Afzalligi: Foydalanuvchi shaxsiy raqami orqali parolni qayta tiklash imkoniyati 

mavjud. 

«Uzluksiz kasbiy ta’lim» platformasiga login va parol bilan kirish 



 

  Malaka oshirish kurslari bilan tanishmoqchi bo‘lgan har bir ro‘yxatdan o‘tgan 

tinglovchilar onlinedu.uz saytiga brauzer orqali asosiy oynaga kirish tugmasi orqali 

tinglovchilar tomonidan kiritilgan login va parolini terish orqali o‘z shaxsiy 

kabinetiga kirishadi. 

Tinglovchining shaxsiy kabineti 

 

  Malaka oshirish kurslari ishtirok etuvchi barcha ishtirokchilar uchun 

tinglovchining shaxsiy kabineti ochiladi. Kiritiladigan ma’lumotlar 

foydalanuvchining pasport ma’lumotlari va mehnat faoliyati asosida shakllantiriladi, 

zarur bo‘lsa foydalanuvchi o‘zining shaxsiy ma’lumotlarini o‘zgartirish (taxrirlashi) 



mumkin bo‘ladi. Shuningdek, foydalanuvchining o‘zlashtirgan dars soatlari asosida 

jamlab boriladigan kredit ballari foydalanuvchilarga ko‘rinib turadi. 

 

  Malaka oshirish kurslari onlayn platforma orqali boshlanganda tinglovchiga 

kasbiy kompetensiyalar bo‘yicha diagnostika testi taqdim etiladi. Ehtiyojlarga 

asoslangan kurslarni tavsiya qilish maqsadida malaka oshirish kursini boshlashdan 

oldin kasbiy kompetensiya bo‘yicha tinglovchining boshlang‘ich bilim darajalari 

aniqlanadi va baholanadi. 

 

   



  100 ballik baholash tizimda olingan diagnostika test natijasi (qizil rangda) har 

bir kompetensiya bo‘yicha raqamli, o‘rgimchak to‘ri yoki chiziqli grafik ko‘rinishda 

hosil bo‘ladi. Lavozim bo‘yicha to‘planishi kerak bo‘lgan minimal kredit miqdori 

hamda malaka oshirish kurslaridan yig‘ilgan kredit miqdori ham shaxsiy kabinetda 

ko‘rinadi. 

 

  Diagnostika testi natijasida foydalanuvchining kasbiy kompetentligi 

(ko‘nikmasi)da past ko‘rsatkich mavjud bo‘lsa,  shu kompetensiyalar bo‘yicha 

kurslar taklif etiladi. Tinglovchiga har bir kompetensiya tarkibida bir nechta 

mualliflik kurslari mavjud ekanligini hisobga olgan holda o‘z ehtiyojlarini to‘ldirishi 

va belgilangan kreditlarni to‘plashi mumkin. 



 

  Tinglovchi taqdim etilgan kurslar mavzular mazmunini qay darajada 

o‘zlashtirayotganini nazorat qilish maqsadida videodarsning ma’lum vaqt 

oraliqlarida ham test topshiriqlari berib boriladi. 

 

  Tinglovchi tomonidan tanlangan malaka oshirish kurslari muvaffaqiyatli 

yakunlanganidan so‘ng davlat namunasidagi elektron shakldagi sertifikat taqdim 

etiladi. Sertifikatni yuklab olish hamda haqqoniyligini tekshirib olish imkoniyati 

mavjud. 



 

 

  Har bir tinglovchining shaxsiy portfoliosida malaka oshirish kursi boshlanishi 

va yakunidagi farq,  tinglovchi bilim darajasi grafik ko‘rinishda aks etadi. 

Tinglovchi o‘zining portfoliosini kengaytirish va o‘zgatirishi mumkin. 

 

  Vebinar yoki veb-seminarda barcha foydalanuvchilar o‘z ish joylaridan 

kerakli uskunalar bilan ta’minlangan kompyuterlar orqali ishtirok etishlari mumkin.  



Vebinar onlayn taqdimotlar (Power Point), savdo-uchrashuvlari, treninglar, 

saytlarning sinxron namoyishi, video fayllar va tasvirlar, hujjatlar va dasturiy 

ilovalar (Word, Excel va boshqalar) bilan birga ishlash imkonini beradi. Vebinarda 

bir necha yuzlab ishtirokchilar bir vaqtning o‘zida ishtirok etishi va bunda bir yoki 

bir nechta ishtirokchi vebinar yetakchisi – ma’ruzachi bo‘lishi mumkin. 

Buning uchun vebinarda ishtirok etishni istagan foydalanuvchiga faqatgina 

internetga ulangan noutbuk yoki naushnik (kolonka) bilan jihozlangan kompyuter 

yetarli bo‘ladi. Agar tinglovchi vebinar paytida audio yoki video-konferensiyada 

ishtirok etishni istasa, unga mikrofon va veb-kamera kerak bo‘ladi. 

Vebinarni tashkil etish uch bosqichda amalga oshiriladi: 

1. Vebinar uchun tayyorgarlik ko‘rish. 

2. Vebinar jarayoni. 

3. Natijalar sarhisobi (ishtirokchilarning fikr-mulohazalarini olish, vebinarning 

samaradorligini baholash). 



 

“Uzluksi kasbiy ta’lim” elektron platformasi statistikasi 

  Statistika - bilim sohasi, massiv statistik (miqdoriy yoki sifat) ma’lumotlarni 

to‘plash, o‘lchash, monitoring qilish, tahlil qilish va ularni taqqoslashni son shaklida 

o‘rganish. 

  Respublikamizda Xalq ta’limi tizimi tasarrufida 10309 dan ortiq umumta’lim 

muassasalari bo‘lib, hozirda 532000 ga yaqin rahbar va pedagog xodimlar faoliyat 

yuritishmoqda. Shundan 2021 yil 20 dekabr holati bo‘yicha uzluksiz kasbiy ta’lim 

maxsus elektron platformasidan ro‘yxatdan 230000 nafarga yaqin xalq ta’limi 

xodimlari (maktab rahbarlari, fan metodistlari, o‘qituvchilar, va b.q.) platforma 

orqali onlayn ro‘yxatdan o‘tishdi. 



 

 

Shulardan, 39030 nafari onlayn malaka oshirishni muvaffaqiyatli tamomlab 

elektron sertifikatga ega bo‘lishdi. 

 

 

 

 



 

 

Savol va topshiriqlar: 

1. Uzluksiz kasbiy malaka oshirish uchun platformada qanday ro‘yxatdan o‘tiladi? 

2. Tinglovchilar qanday qilib onlayn uzluksiz kasbiy malaka oshirish kurslarida 

ishtirok etishi mumkin?  

3. Platforma orqali tashkil etilgan vebinarlarda ishtirok etish tartibini bilasizmi? 

 

 

Manbalar: 

1.  http://kopilkaurokov.ru - O‘qituvchilar uchun sayt. 

2.  www.yaklass.ru – Maktab o‘quvchilari uchun ta’limiy internet resursi. 

3.  www.intuit.ru – Milliy ochiq universitet, Rossiya. 

4.  www.dnevnik.ru – Raqamli ta’lim platformasi, Rossiya. 

5.  https://www.edx.org/ - onlayn kurslar. 

6.  https://www.coursera.org/ - onlayn kurslar. 

https://www.udacity.com/ - onlayn kurslar 

https://t.me/raqamli_pedagogik_xizmatlar 

https://t.me/video_yoriqnoma/56 

https://t.me/video_yoriqnoma/42 



https://www.youtube.com/watch?v=Um2HyGY9sBQ 

https://www.youtube.com/watch?v=W0EVumyg8yE 

https://www.youtube.com/watch?v=pUjmjJ_6q_Q&t=248s 

https://www.youtube.com/watch?v=xiO7ZgtdH64 


